
 

 
 

 

 

  

 

Odjeljenje za javnu sigurnost Vlade Brčko distrikta Bosne i Hercegovine, rješavajući po zahtjevu pravnog 

lica JP Hrvatske telekomunikacije d.d. Mostar, zastupano po Advokatskom društvu Ademović, Nožica i 

partneri doo Sarajevo, za izdavanje odobrenja za građenje za izgradnju GSM BAZNE STANICE 

MOBILNE TELEFONIJE, u statusu privremenog objekta, u krugu poslovnog kompleksa firme 

„Energosistem“ doo Brčko, u stambenom naselju „Gluhakovac“, Brčko distrikt BiH, na osnovu člana 

100., 101. i 103. Zakona o prostornom planiranju i građenju (“Službeni glasnik Brčko distrikta BiH", broj 

29/08, 18/17,  48/18, 54/18, 10/20), kao i člana 187. Zakona o upravnom postupku Brčko distrikta Bosne i 

Hercegovine (''Službeni glasnik Brčko distrikta BiH'', broj 48/11, 21/18, 23/19), donosi: 

 

R   J   E   Š   E   Nj   E 

 

ODBIJA SE ZAHTJEV pravnog lica JP Hrvatske telekomunikacije d.d. Mostar, za izdavanje 

odobrenja za građenje za izgradnju GSM BAZNE STANICE MOBILNE TELEFONIJE, u statusu 

privremenog objekta, u krugu poslovnog kompleksa firme „Energosistem“ doo Brčko, u stambenom 

naselju „Gluhakovac“, Brčko distrikt BiH, kao neosnovan. 

 

 

O   b   r   a   z   l   o    ž   e   nj   e 

 

Pravno lice JP Hrvatske telekomunikacije d.d. Mostar, zastupano po Advokatskom društvu Ademović, 

Nožica i partneri doo Sarajevo, podnijelo je dana 25.03.2020. godine zahtjev ovom Odjeljenju za 

izdavanje odobrenja za građenje za izgradnju GSM BAZNE STANICE MOBILNE TELEFONIJE, u 

statusu privremenog objekta, u krugu poslovnog kompleksa firme „Energosistem“ doo Brčko, u 

stambenom naselju „Gluhakovac“, Brčko distrikt BiH. 

 
Rješenjem broj: UP-I-22-000468/18 od 18.09.2019. godine,  izdati su lokacijski uslovi podnosiocu 
zahtjeva za izgradnju GSM BAZNE STANICE MOBILNE TELEFONIJE, u statusu privremenog 
objekta, u krugu poslovnog kompleksa firme „Energosistem“ doo Brčko, u stambenom naselju 
„Gluhakovac“, Brčko distrikt BiH,  u kojima je tačkom X. dispozitiva predviđena dokumentacija koju je 
potrebno priložiti uz zahtjev za izdavanje odobrenja za građenje. 
 
U postupku izdavanja građevinske dozvole investitor nije do današnjeg dana dostavio: 
 

1. Lokacijske uslove (sa pečatom konačnosti), 
2. Zemljišnoknjižni izvadak kao dokaz o pravu vlasništva, pravu građenja, a za objekte 

infrastrukturnih sistema kao što su: instalacije vode, kanalizacije, plinovoda, struje, raznih 
drugih podzemnih i nadzemnih instalacija dokaz prava služnosti (original ili ovjerena 
fotokopija, ne stariji od šest mjeseci), 

3. Original Ugovora o zakupu dijela predmetne katastarske parcele na kojoj je planirana 
izgradnja, 

4. Elektroenergetsku saglasnost, 
5. Komunalnu saglasnost, 
6. Saglasnost na projektovane mjere zaštite na radu i protivpožara, 
7. Ekološku dozvolu, 

8. Izjavu o sigurnosti, urađenu na osnovu Pravilnika Državne regulatorne agencije za 
komunikacije, Pravilo 34/2008 (“Sl. gl. BiH” broj 80/12), 

9. Ocjenu postojanja elektromagnetnog zračenja manjeg od dozvoljenog izdata od strane 
Državne regulatorne agencije za komunikacije BiH, 

10. Dokaz opravdanosti primjene tipskog stuba, predviđenog glavnim projektom, na predmetnoj 
lokaciji, u skladu sa odredbama Glavnog projekta “Tipski antenski stub 18MC1” broj 125/II-
2018, urađen od strane Ars inženjering doo Banja Luka od oktobra 2019. god. 

 
a sve prema čl. 101. Zakona o prostornom planiranju i građenju Brčko distrikta BiH (“Sl. gl. Brčko 
distrikta BiH” broj 29/08, 18/17, 48/18, 54/18,10/20) i odredbama tačke X dispozitiva Rješenja o 
lokacijskim uslovima broj UP-I-22-000468/18 od 18.09.2019. god. 
 
te     11.   Taksu na zahtjev u iznosu od 10,00 KM prema čl. 19. tarifni broj 1;3;14c i 20 Zakona o 
administrativnim taksama Brčko distrikta BiH (“Sl. gl. Brčko distrikta BiH” broj 21/05, 19/07, 2/08, 
08/13). 
 

Zahtjevom za dopunu od 06.04.2020. godine i 11.06.2020., od imenovanog je traženо da u roku od 15 

dana dostavi naprijed navedenu dokumentaciju, ali ista nije dostavljena. 

 

Uvidom u priloženu dokumentaciju tokom postupka, utvrđeno je da nisu ispunjeni uslovi iz člana 101. 

stav 1. Zakona o prostornom planiranju i građenju („Službeni glasnik Brčko distrikta BiH“, broj 29/08, 

18/17, 48/18, 54/18, 10/20), te da se zahtjevu ne može udovoljiti, pa je primjenom člana 100. do 109. 

citiranog zakona, kao i članom 187. Zakona o upravnom postupku Brčko distrikta Bosne i Hercegovine 

(„Službeni glasnik Brčko distrikta BiH“ broj 48/11, 21/18), ovo Odjeljenje donijelo rješenje kao u 

dispozitivu. 

 

Pouka o pravnom lijeku: 

Protiv ovog Rješenja o odobrenju za građenje može se izjaviti žalba Apelacionoj komisiji Brčko distrikta 

BiH roku od 15 dana od dana dostavljanja rješenja. Žalba se izjavljuje putem ovog Odjeljenja, pismeno ili 

usmeno na zapisnik, ili preporučeno poštom sa taksom od 5,00 KM. 

 

                                                              ŠEF ODJELJENJA 

     Edin Zaimović 

DOSTAVITI: 

1. Imenovanom, 

2. Urb.-građ. inspekcija, 

3. Web stranica Vlade Brčko distrikta BiH i  

    oglasna tabla Vlade Brčko distrikta BiH, 

4. Arhivi. 

 

 
 

 

 


